
I’experience de trois ans. Item Champlain affeure
qu'a S. Croix, qui eft en cefte mefme cofte, (en vn
endroit fort frilleux & nuageux) toutesfois leurs
bleds, & femailles vindrent & maturité.

Voire, mais quelle peut eftre la caufe de ces fri-
mas, & de ce plus grand froid, que nous ne fentons
d’ordinaire en France? Car il y a bien A confiderer,
veu mefmes que la Norembegue, oli eftoit noftre ha-
bitation de S. Sauueur, eft autant Auftrale, que nos
Prouinces, [20] qui le font le plus, la Gui€ne, Lan-
guedoc, & Dauphiné. Sin’en faut-il point afligner la
caufe aux montagnes. Car nous n’en voyons point
12 de fort hautes, telles que font nos Seuenes, Me-
fain, la Chartreufe, & vne grande partie d’ Auuergne,
Velay, Dauphiné & Prouence, & feroit hors de toute
apparence que ce peu de haut pays, qu’on remarque
en la Norembegue, peuft caufer {i grandes alterations
en {i vafte eft€dué de Prouince; mefmes que le grand
froid de ce pays 1a ne vient pas du coité ot plus y a de
haut pays, qui eft le Nordeft, (ainfi que vous pouués
apperceuoir en la charte) ains du Noroiieft, qui eft
tout plat.

Les defenfeurs des influences tiennent icy bon
dans leur Cafematte, & auancent leurs armes defen-
fiues eftre tout, fcauoir eft, [21] leurs caufes in-
cogneués; difants qu’il y a ie ne fcay quoy au ciel, qui
caufe ceft effe®t en ces terres: & femblablement le
Drach, paffant par la mer Occidentale de ces regions,
a 'endroit de la nouuelle Albion, au deffous du de-
ftroict d’Auian, a 40. 42. & 44. d’eleuation Septentri-
onale, il y trouua fi grand froid, qu'il fuit contrainct
de rebrouffer chemin. De mefmes qu’au pays de
Counibas, qui eft en mefme latitude au dedans des



